
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar reazzjoni komuni għall-virus Zika1

1. L-Organizzazzjoni Dinjija tas-Saħħa (WHO) diġà avżat li l-virus Zika probabbli li se 
jinxtered b'rapidità kbira. In-nisa tqal li jiġu infettati bil-virus Zika jistgħu jittrażmettu l-
virus lit-trabi li jkunu għadhom ma twieldux, b'konsegwenzi potenzjalment serji.

2. Aktar minn 20 pajjiż qed jirrappurtaw każijiet bħal dawn u fil-Brażil biss kien hemm xi 
5 000 każ irrappurtat ta' mikroċefalija minn Ottubru 2015 'l hawn.

3. Il-virus Zika diġà laħaq l-Istati Membri bħal Franza, Spanja, is-Slovenja, il-Belġju u r-
Repubblika Ċeka, bi Spanja tirrapporta l-ewwel każ fl-Unjoni Ewropea ta' mara tqila 
dijanjostikata bil-virus.

4. Fl-1 ta' Frar 2016, id-WHO ddikjarat il-virus Zika bħala emerġenza għas-saħħa pubblika 
ta' tħassib internazzjonali li tirrikjedi reazzjoni unifikata.

5. Il-Kummissjoni għalhekk hija mitluba tirrakkomanda li l-Istati Membri jadottaw miżuri ta' 
emerġenza u jistabbilixxu linji gwida għal strateġija komuni Ewropea ta' prevenzjoni.

6. Il-Kummissjoni mitluba wkoll tikkunsidra kampanja fil-livell tal-UE biex tevita aktar 
tixrid tal-marda u biex issaħħaħ ir-riċerka sabiex is-Sistema tas-Saħħa Ewropea ssir aktar 
reżiljenti għal mard bħaz-Zika.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


